
HOOGTEPUNTE 

Die jaar 2022 is waarlik op hoȅ noot afgesluit, heel paslik op Oujaarsdag. Tagtig 

deelnemers, bestaande uit lede met hulle familielede, vriende of kollegas, het ŉ 

oggend van heerlike rolbal deurgebring, weer eens voortreflik georganiseer deur 

Leon Smith.  Willem en Ronèll van Zyl en hul spanlede het die kompetisie  

oortuigend gewen. Die braai daarna was ook 

voortreflik, en ideaal vir die   regte gemoedstemming om 

die nuwe jaar te verwelkom. Groot dankie aan al die 

betrokkenes!  

 

In die stilligheid (en soms in die halfduister) is Ernst Müller en Jurg Odendaal hard besig met werk aan 

beligting van een of meer bane deur middel van ‘n verwyderbare stelsel. Die eerste proeflopies is baie 

belowend. Jurg rapporteer soos volg oor die projek: 

“Daar het al heelwat gesprekke, oor ŉ geruime tyd, in ons klub plaasgevind i.v.m. die moontlikheid 

van ŉ bekostigbare beligtingstelsel vir ons perke – om ons pragtige someraande ten volle te kan 

benut. Ondersoeke in hierdie verband het getoon dat konvensionele beligtingstelsels geweldig duur 

is en dat daar op geen manier in die klub se begroting daarvoor voorsiening gemaak kan word nie. 

TOUCHER 
CENTURION ROLBALKLUB        CENTURION BOWLS CLUB 

NUUSBRIEF  /  NEWS LETTER 

Januarie      2023         January 

(www.centurion.bowls-club.co.za) 

secretary@centurion-bowls.co.za 

Small deeds done are better than great deeds planned. Peter Marshall 

Allerbeste wense aan alle lede vir ŉ nuwe jaar met goeie gras en gewig - letterlik 

en figuurlik. 

May 2023 be a prosperous year for each and every member – and may we all 

continue to find super enjoyment in playing bowls. 

. 

 

 

. 

 

 

 

 

 

‘n VERSOEK. Moet asseblief nie vir die werkers opdragte gee. Kommunikeer slegs  deur 

Bosman. Hy het ‘n goeie verhouding met Andries en sy span werkers. 

 

http://www.centurion.bowls-club.co.za/

Gedagtig hieraan het Ernst, met sy agtergrond in die ingenieursbedryf, ŉ redelike goedkoop 

beligtingstelsel ontwerp, wat bo-oor die perk gespan word en die baan met LED-ligte verlig. Die 

stelsel is so ontwerp dat dit een baan (moontlik twee) kan verlig en dat dit redelik vinnig op- en 

afgeslaan en in die klubhuis gebêre kan word. Die stelsel kan natuurlik later uitgebrei word om meer 

bane te verlig. ŉ Eerste toetslopie van hierdie stelsel is op 9 Desember onderneem, gevolg deur ŉ 

verdere een met sekere verbeterings. Die resultate lyk baie belowend. Verdere verfyning en toetse 

word beplan om die stelsel nog verder te verbeter. Ons sien geweldig uit na die finale produk!”  

Die baie gewilde Twilight-toernooi het op 19 Januarie begin, op voortreflike wyse (soos altyd!) 

geadministreer deur Dawie Hanekom. Die formaat (15 koppe) is uitstekend en die kompetisie alreeds baie 

straf. Die finale uitslag sal eers vroeg in Maart bekend wees.  

 

KLEINJAN 

Haai Ma 

Kan ma glo dis al 2023. Ma het altyd gesê toe ons klein was dat ons in 2020 met hellikopters gaan ry en 

daar nie meer karre sal wees nie. Ek het nog nooit eers ŉ hellikopter gesien nie! 

Ons worsman, Leon Smurf, dis die ene wat sy balle met ŉ ysterstok rol, se wors het nou opgeraak. Ons 

gaan nog worsrolle hê, maar dis nou anner mense se worse. 

Ons het nou soveel nuwe litte bygekry dat ek nie meer weet wie is wie nie. Daar is nou selfs ŉ ou wat 

jonger as ek is, en wat ook te laat gebore is om saam met die ou omies te speel. Sy naam is Ouwyn en hy 

het kerriebeker vir die Noordweste gespeel.  

Ek mag ook nou speel in ŉ klapkompetisie vir nowesis. Dis vir almal wat nog nie langer as drie jaar rolbal 

speel nie. Ma kan ook inskryf as ma wil. Dis vir mans en vrouens. Ma is nog nie te oud nie. Ons eie Tannie 

Ěn word volgende maand 90. Sy kan in al die klapkompetisies speel as sy wil. 

Het male ok loutshedding? Dis nou wanner ons dink ons maak koffie, en dan werk die ketel nie. Gelukkig 

het ek nog die primusstofie wat ma vir my een Kersfees gegee het. Baie van die mense by die klap het 

loutshedding, en hulle vloek meer as die anner mense. Meeste van die ou mense bly in aftree estaits en 

het nie loutshedding nie, omdat hulle te oud is.  

My buurman  sê juis nou die dag hy het ŉ nuwe werk by Eskom gekry. As jy weet wat die verskil is tussen 

ŉ inskroef globe en ŉ inplug globe, kwalifiseer jy vir die pos van engineer. Anders as jy dit nie weet nie kan 

jy net ŉ kantoorbestuurder wees. Daar is nie poste vir ambagsmanne nie want daar bestaan nie sulke werk 

nie.  

Hy sê in die dag sit hulle en bolletjies rol en kan tussen 12:00 en 16:00 ŉ slaap breukie vat. Voor dit mag 

hulle darts speel. Dit is ‘n baie uitputtende werk want as hy by die huis kom is hy lights out.  

My buurman sê hy het ook gehoor dat ons by die klap  bietjie in die aande ook wil speel maar hy dink as 

hulle van die werk af kom of van die pensioen slapie af het hulle nie eintlik krag nie. Hy glo ons is nog in die 

duister oor die probleem.   

Daar begin ŉ nuwe kompetisie wanneer ons laat in die middag speel, maar ons moet ŉ partner hê wat ŉ 

vrou moet wees. Hulle noem dit die Taai Laaits. Dit beteken dat dit nie dag of nag is nie. Ek speel nie, want 

ek moes ŉ vrou vra om saam te speel, en ma weet mos hoe my maag gewerk het toe ek vir Soufie moes 

vra vir die matriekparty. Ek sal maar net gaan kyk.  

Oom Gert Gesin is besig om nog ŉ kompetisie te begin, maar mens moet ouer as 80 wees. Ek dink nie ek 

mag speel nie. Ons mag eintlik nie eers weet van dit nie, want dis ŉ groot geheim. Nou sal ons kan sien 

wie is ouer as 80, en wie nie. Ek weet net dat die pryse seker tjoklits sal wees, want oom Gert gee altyd 

tjoklits vir die mooi tannies. Hy het ok altyd mieliemeel op die veld gegooi in reguit lyne, maar nou het 

Ěrens se verfmasjien oorgevat. Die voȅltjies is baie deurmekaar, want hulle hou nie van verf eet nie.  

Ma moet sien hoe mooi is ons tuin hier by die klap. En al die blomme is deur Oom Dawie Kunsmis en 

tannie Christa Groenvingers geplant. Hulle werk baie hard in die tuin. Tannie Christa doen dit vir die lekker 

en oom Dawie omlat tannie Christa sê hy moet.  

Daar is entlik nie veel nuus so in die begin van die jaar nie, omlat baie mense nog by hulle kinders kuier, of 

die rykes wat by hulle seehuisies is. Hulle gaan lekker deurmekaar wees as hulle terug is, met al die nuwe 

mense hier. 

Ek praat weer later met ma. Die krag het nou net aangegaan en ek moet gou koffie maak voor dit weer 

afgaan.  

Groete 

Kleinjan 

 

BESTUUR 

Die eerste bestuursvergadering vir die jaar is gehou op 13 Januarie. Die algemene funksionering van die 

klub verloop steeds goed. Enkele spesifieke sake van belang is die volgende: 

- Die posisie van kroegbestuurder is tans vakant, en ŉ aantal vrywilligers behartig tydelik die 

kroegfunksies op ŉ beurtbasis - groot dankie aan hulle. 

 

- Daar word beoog om ŉ tuinwerker te werf om een keer per maand te help met die terrein 

onderhoud. Ons is nog op soek na ‘n betroubare tuinhulp. (Skakel asb met die Klubhuisbestuurder 

(Pieter Brits) indien van die lede iemand kan aanbevee/beskikbaar stel). 

 

- ŉ Afrigtingsbeleid vir die klub is goedgekeur, asook ŉ vrywaringsvorm om die Klub te vrywaar teen 

enige besering op die terrein. Laasgenoemde sal deur elke lid van die klub onderteken moet word. 

  

- Die gewilde boereworslopies sal voortaan deur Tertius van de Venter hanteer word. Die eerste lopie 

sal op Dinsdag 7 Februarie plaasvind.  

 

- Die volgende belangrike datums is vasgemaak: 

14 Februarie 2023:  2-4-2 Pretdag 

24 Maart 2023:  Jaarlikse Fondsinsameling 

16 – 21 April 2023: Lekkerbreek 

12 Mei 2023:  Sakekamertoernooi 

3 – 4 Junie (of 24 – 25 Junie) 2023: 70’s-toernooi (nuwe inisiatief) 

12 Augustus 2023: Jaarvergadering en Prysuitdeling. 

 

COMPETITIONS 

Club. Club competitions will resume after completion of league commitments.  

BGN. The club is represented by two teams in the Midweek 4s competitions, with good results.   

A considerable number of club members entered for the upcoming single’s competitions, which will start 

later this month.  

League. The second  round of league matches started on 14 January, with three further rounds of 

play remaining.  Our club is generally well placed, according to the interim results.  

ROLBALONTWIKKELING 

Afrigting 

Vyf potensiȅle nuwe lede ontvang tans afrigting. Die klub beskik tans oor ses afrigters, naamlik Leon, 

Hermien, Bosman, Wim, Ernst en Zinda. Hierdie werk verdien groot erkenning, want dit word meestal 

onopsigtelik, en met groot moeite en dikwels spesiale reȅlings, gedoen.  

Die oefengroep onder leiding van Ernst en Zinda Müller kontinueer - met groot dank aan hulle.  

 

Reȅls/Rules (Laws of the sport of bowls, 4th edition) 

42 The marker’s duties 
 
42.1. In the absence of an umpire, the marker must: 

42.1.1 make sure that all aspects of play are carried out in line with the Laws of the Sport of Bowls. 
42.1.2 make sure, before the game starts, that: 

42.1.2.1 all bowls have a clearly visible, valid World Bowls Stamp imprinted on them. 
42.1.2.2 the rink of play is the correct width in line with law 49.1 by measuring it and 
42.1.2.3 the pegs, discs or other types of markers on the side banks in the direction of play 

are the correct distances in line with law 49.12 by measuring them. 
42.2. The marker must: 

42.2.1 check the mat is placed on the centre line of the rink. 
42.2.2 centre the jack. 
42.2.3 make sure that the jack is at least 23 metres from the mat line after it has been centred. 
42.2.4 place a jack that comes to rest less than 2 metres from the front ditch as described in  

Law 9.2. 
42.2.5 stand to one side of the rink, behind the jack and away from the head. 
42.2.6 answer any specific question about the state of the head which is asked by the player in 

possession of the rink. 
42.2.7 when asked, tell or show the player in possession of the rink the position of the jack. 
42.2.8 when asked, tell or show the player in possession of the rink which bowl or bowls the  

Marker considers to be the shot. 
42.2.9 when authorised by the Controlling Body, signal to players and spectators (using the 

appropriate number and colour of shot indicators or some other suitable method) which 
player’s bowl or bowls the marker considers to be shot. 

42.2.10 mark all touchers with chalk and remove the chalk marks from non-touchers as soon as 
they come to rest. 

42.2.11 stop any bowl that is from a neighbouring rink and could move a jack or bowl that is at rest. 
42.2.12 if both players agree, remove all dead bowls from the rink of play. 
42.2.13 mark the position of a jack and any touchers which are in the ditch as described in  

Laws 14.4 and 18.2. 
42.2.14 not move, or cause to be moved, either the jack or any bowls until the players have  

agreed the number of shots scored and 
42.2.15 measure any disputed shot or shots when asked to do so by either player. If the players 

are not satisfied with the marker’s decision, the marker must ask the umpire to do the 
measuring. If the Controlling Body has not appointed an umpire, the marker must choose a 
competent neutral person to act as the umpire. The umpire’s decision is final. 

42.3. When each end has been completed, the marker must: 
42.3.1 record the score on the score card. 
42.3.2 if scoreboards are not being used, tell the players the running totals of the scores and 
42.3.3 remove from the rink the mat used during the previous end, if necessary. 

42.4. When the game has been completed, the marker must make sure that the score card: 
42.4.1 contains the names and signatures of the players. 
42.4.2 contains the time at which the game was completed and 
42.4.3 is dealt with in line with the Conditions of Play. 

Verjaarsdae in Januarie 2023 

1 Johan de Villiers  16 Ronell van Zyl 

3 Francis Slabber  17 Hermien Velleman 

6 Priscilla Lamprecht  18 Theuns Prinsloo (sosiale lid) 

7 Annatjie de Wet  21 Johan le Roux 

10 Theo de la Rey  27 Mari Flint 

14 Willie Kruger   27 Rina Meyer 

16 Kas Landman   29 Pieter Brits 

16 Alta van Wyk   29 Etienne Olckers 

    

 

Verjaarsdae in Februarie 2023 

2  Jorrie Jordaan   22  David Engela 
5  Danny de Lang  19  Marsha Greyling 
8  Gert van der Westhuisen 19 Wilma Olivier 
11 Helena Payne   23  George Loock 
12 Lavonne Austen  24  Elsa Mostert 
15  Adi Joubert   24 Isa Theron 
18  John Perreira   24 Isa Theron 
     24 Jock van Schalkwyk 
20  Ann van der Veen  25  Estelle de Beer 

           

 

Nuwe Lede 

Helena Payne     

 

 

 

Andre Lightfoot is terug uit Mosselbaai  

Baie welkom aan elkeen! 

 

Lief en leed 

Marieta Fourie het baie hard geval op die rolbalbaan en beide enkels ernstig beseer - die een gebreek en 

die ander verstuit. Sy het ŉ operasie ondergaan met goeie gevolg, maar sy sal vir geruime tyd buite aksie 

wees.  

Stani Antonites se suster is oorlede.  

Baie sterkte aan hierdie lede.  

Speeltye 

Dinsdae     -    gemengde spel, skyfies in  08:45 vir 9:00 

Donderdae -   gemengde spel, skyfies in  08:45 vir 9:00 

Saterdae     -   gemengde spel, skyfies in  13:45 vir 14:00 

Spel word Saterdae in rolbaldrag gespeel en gewone drag vir die ander dae. Vir klubwedstryde en 

klubfunksies trek ons ook rolbaldrag aan. 

 

Fondse 

Ledegeld en ander inbetalings wat betaal word moet as verwysing  jou naam en van toon, asook waarvoor 

jy die betaling maak. Dit sal die Tesourier se taak aansienlik vergemaklik. 

Klubfooie moet verkieslik direk in die klub se bankrekening inbetaal word. 

Bankbesonderhede: 

Centurion Bowling Cub 

ABSA Centurion (Takkode 632005) 

Tjekrekeningnr 405 332 3178 

 

Ledegeld, wat BSA/BGN affiliasiefooi insluit, is ten volle betaalbaar teen 31 Oktober 2022. 

 

 

 

 

 

 

 

 

 

 

 

 

 
Boeke 

Snuffel gerus in die boekrakke vir iets om te lees en huistoe te neem.  Daar is ‘n kassie waarin jy R5 per 

boek moet ingooi. As jy klaar gelees het bring die boek asseblief terug sodat iemand anders ook die 

leesgenot daarvan kan hê. Baie dankie, Judy, vir die versorging van ons boeke. 

 

Diensrooster 

Aangebring op kennisgewingbord.  

 

 

 

Kategorie   Ledegeld  

(Ouderdom op 1 Julie 2022) (Affiliasie BSA en BGN ingesluit) 
 

Getroud bo 75   R2 400.00 
Enkel bo 75   R2 460.00 

 
Getroud 75 en onder  R2 610.00 
Enkel 75 en onder  R2 670.00 
 

NB. Getroude persone: 

Albei moet lede van die klub wees om te kwalifiseer. 

GREENS AND FACILITIES 

Both greens are presently in excellent condition (and very fast!), thanks to Bertus van Rensburg and his 

team.  During the festive season, Ernst Müller and Willem van Zyl  kept the lawn under control in expertly 

fashion   -  many thanks to them.  

Ernst Müller does invaluable work with his marking chariot in marking  the greens properly  -  again a 

special word of thanks to him and willing assistants.  

The ultimate aim with the maintenance and development is to have both rinks on A-level status within three 

years.  

Proper lighting was installed in the braai area  -  a very welcome improvement for which we thank Ernst 

Müller and Willem van Zyl.  

 

VANWAAR GEHASI? 

Marieta Fourie 

Lewensfilosofie: Los die verlede waar dit hoort, maak jou eie geluk, geniet die lewe en 

wees jou opponent altyd een voor. 

Sport beoefen:  Tennis, scuba duik, golf, 5km ‘warrior races’, 5 – 10km  stapwedlope 

en rolbal 

Iets waarvan net ek weet: Drink koeksoda voordat ek ‘n groot fisiese aktiwiteit doen 

sodat my spiere nie styf word nie. Kan klein spasie nie hanteer nie. Maak nie 

impulsiewe besluite nie. Kan mense gou opsom.  

Bedrywe waarin ek gewerk het: Onderwys, bankwese, mortier vervaardiging (Naschem), roomys 

vervaardiging (Dairy Maid) en die voorlopermaatskappy in stofbekamping, hoofsaaklik in die mynbedryf 

(Dust-A-Side). 

Ek het in Roodepoort grootgeword en daarna THOD studeer in Potchefstroom. Onderwys was nie in my 

bloed nie en ek het baie gou aangeskuif na ‘n beroep in finansies. Ek het my graad in Koste- en 

Bestuursrekeningkunde deeltyds by UNISA aangepak en voltooi in 1999 en sederdien as 

kosterekenmeester gewerk.  

Alhoewel ek einde April 2022 afgetree het, werk ek nog deeltyds vir my laaste werkgewer. 

Ek is in 2018 getroud met Albie Venter, voormalige president van die klub en kranige rolbalspeler. Hy is in 

2020 oorlede. 

Hoe het dit gebeur dat ek rolbal speel? 

‘n Stel nommer 0 rolballe het een Saterdagmiddag op die stoep gestaan na Albie se spel. Kort daarna het 

Albie vir my ‘n behoorlike nuwe sak gaan koop. Ek was nie baie gretig om die sport te leer nie, tog het ek 

by John Ralph ‘n afspraak gemaak en siedaar! Ek geniet die sport. Ongelukkig was my en Albie se 

rolbaldae van korte duur agv Covid inperking en sy niersiekte. 

Junie 2021 het ek ‘n oproep ontvang van Bosman met die versoek om die posisie as tesourier oor te neem 

en sedert  September 2021 beklee ek hierdie pos in die klub se bestuur.  

(So jammer oor jou slegte val op die rolbalbaan, Marieta. Ons wens jou die allerbeste toe vir mooi herstel. 

Red.) 

IN LIGHTER VEIN. 

She was a beautiful blonde and had been shipwrecked on a desert island for many months. One day 

another shipwreck took place on the reef near the island. Only one man reached dry land. He was 

welcomed by the beauteous blonde and after nurturing him after his trying experience in the sea till he was 

himself again she said: “Now let’s do what men and women always do when they are shipwrecked on a 

desert island.” 

“Right,” he answered, “let’s build a bowling green right away.” 

 

 
 

 
 

oooOooo 

Stuur asb jou nuuswaardighede aan Gerrit Kamper by kampergd9@gmail.com , praat met 
hom op die rolbalbaan of Klubhuis of skakel met hom by 073 171 5630 

 
 

Besoek gerus ons Webwerf by: www.centurion.bowls-club.co.za 

 en ook by:  https://centurionrolbalklub.shutterfly.com. (Fotos) 

 

Neem ook kennis van die Klub se e-pos adres: 

secretary@centurion-bowls.co/za 

Wanneer u e-pos aan hierdie adres stuur sal dit minstens al die lede van die Dagbestuur 

bereik 

mailto:kampergd9@gmail.com
http://www.centurion.bowls-club.co.za/
https://centurionrolbalklub.shutterfly.com/
mailto:secretary@centurion-bowls.co/za

